
ABUZTUAK 14  
UMEEN EGUNA

• 11:30-13:00 Mallabiko 
trikitilariak kaleak girotzen.

• 12:00-14:00 / 16:00-18:00 
Umeentzako haur parkea herriko 
frontoian eta parkean. (Euria bada 
CIP-eko futbito zelaian)

• 18:00 Apar festa parkean.
• 19:00 Jaien hasierako 

txupinazoa udaletxeko 
balkoitik, Berbalagun: 
Joskintza tailerraren eskutik.

• ONDOREN, kale animazioa Me 
vale madre taldeagaz.

• 19:30 Txokolatada plazan, euria 
bada parkeko aterpean.

• 21:30 Pilota partiduak Mallabia 
I Kirol Etxean. Zubizarreta 
III – Morgaetxebarria // 
Rekalde – Aldabe Elordi – 
Mariezkurrena edo Albisu // 
Zabala - Imaz. Pilota partidurako 
sarrerak: abuztuaren 3tik 13ra 
salgai udaletxean 18€. Langabe, 
ikasle, jubilatu eta pentsionistentzat 
12€ justifikazio txartela erakutsita.
Partidu egunean lehiatila 21:00etan 
zabalduko da eta sarrerek prezio 
bakarra izango dute, 25€.

• 23:00 Erromeria Laprast 
taldeagaz plazan.

ABUZTUAK 15 
ANDRA MARI EGUNA

• 11:00 Meza Jasokunde 
parrokian.

• 12:30 Mallabiko dantzariak  
herriko frontoian. 

Ondoren 'Mute' zirku-antzerkia 
herriko frontoian.

• 13:00-15:00 Erromeria ibiltaria 
EinGO taldeagaz. 

• 17:00 Tute txapelketa 
Kontzejuzarrean. Izen ematea: 
10 euro bikoteko. Sariak:  
1. saria 120€ eta garaikurra / 
2. saria 100 €�/ 3. saria 80€ /             
4. saria 60€.�

• 17:00 Mallabiko Gizonezkoen 
XXXVI. eta Emakumezkoen VI. 
harri-jasotze saria Harri Txikia 
herriko frontoian. 
Gizonezkoak 100kg-ko zilindro 
zaharra / 100kg-ko bola. 
Emakumezkoak 62,5kg-ko 
zilindro zaharra / 62,5kg-
ko bola. Parte-hartzaileak: 
Emakumezkoak. Nafarroa/
Ane Zestau (Barañain). Bizkaia/
Leire Olea (Gernika)/Ziara Zabala 
(Gernika). Gipuzkoa/Malen 
Morandeira (Aia). Gizonezkoak. 
Nafarroa / Hodei Amezkoa 
(Etxebakoitz). Gipuzkoa /Mikel 
Lopetegi (Urra)  (Zarautz)/
Xuban Zumeta (Zarautz). 
Bizkaia/Gari Elorriaga 
(Gernika)/Unai Osa (Ondarroa)/
Eneko Bilbao ( Kortezubi)/Jon 
Gisasola (Zelaiv) (Mallabia)/
Aritz Abendibar (Bengo) 
(Mallabia)/Segovia/Miguel 
Angel Palomar (Segovia)/
Avila/Petre Bulgarea (Palacios 
De Goda). SARIAK: 1. saria 
900€ garaikurra eta txapela / 
2. saria 750€ eta garaikurra / 
3. saria 600€ �eta garaikurra / 
4. saria 500€. Gainerako parte 
hartzaileentzat 300€-ko dieta.   

• 19:30 Ez da kasualitatea bertso 
saio musikatua plazan, euria 

bada elizpean. Bertsolariak: 
Aner Peritz, Ane Labaka, 
Miren Amuriza eta Araitz 
Katarain. Gai-jartzailea: Maite 
Berriozabal. Musikariak: Araitz 
Bizkai eta Oihana Landa

• 22:30 Olatz Salvador parkean.

ABUZTUAK 16  
SAN ROKE EGUNA

• 12:00 Meza Jasokunde 
parrokian.

• 11:00-14:00 Paella eta 
Marmitako lehiaketak plazan.
Izen ematea 11:30ean. XXV. 
Paella Lehiaketa eta XIII. 
Marmitako Lehiaketa. Oinarriak: 

Ez dago paella edo marmitakoa 
egiteko derrigorrezko osagairik. 
Marmitakoa 13:00etarako 
aurkeztu behar da eta paella 
13:30erako, epaimahaiak dastatu 
eta sariak banatzeko.  
Talde bakoitzak bere sua 
ekarri beharko du, butanoa edo 
barbakoa, baina ezin da sua 
lurrean egin.  
Lehiaketa herriko plazan egingo 
da. Bazkarirako plater, edalontzi 
eta kubiertoak parte-hartzaileek 
ekarri beharko dituzte. Sariak: 
Marmitakoa: 1.saria 110€�/ 2. 
saria 55€�/ Paella: 1. saria 110€�/ 
2. saria 55€.� 
Mallabiko Trikitilariek 
animatuko dute giroa.

• 14:00 Paella eta marmitako 
lehiaketako sariak banatzea.

• 14:15 Jubilatuen bazkaria 
Kontzejuzarrean.

• 16:00 Iñaki Basabe 
jubilatuentzat Kontzejuzarrean.

• 17:30 Kuadrillen arteko 
jolasak Gazte Asanbladakoek 
antolatuta. Saria: pintxotarako 
20 txartel.

• 20:00 Txerri errea (pintxo 
bat,euro 1) eta sagardoa doan 
plazan.

• 20:30 Erromeria Luhartz 
taldeagaz plazan.

• Ondoren DJ Bull plazan.

MALLABIKO 
JAIAK 2026

MALLABIA. Paella eta marmitako lehiaketak. Plazan, 11:00-14:00.

A. M.  MALLABIA
Abuztuaren 14tik 16ra bitartean, 
Andra Mari jaiak ospatuko di-
tuzte Mallabian. Aurtengoan 
ere, musikak tarte berezia izan-
go du. Herriko trikitilariek 
emango diete hasiera jaiei, 
11:30ean. Ordu horretan, umeen-
tzako haur parkea egongo da 
frontoian. Ofizialki, andramariak 
19:00etan hasiko dira, Berbalagun 
ekimeneko joskintza tailerreko 
kideek irakurriko duten pre-
goiagaz. Ondoren, Me Vale Ma-
dre taldeak kaleak girotuko ditu. 
23:00etan erromeria doinuak 
nagusituko dira, Laprast taldea-
ren eskutik.

Andra Mari egunerako, haur 
zein adinekoentzako moduko 
eskaintza egongo da. Besteak 
beste, Mute zirku-antzerki ikus-
kizuna eta EinGO taldeagaz 
erromeria ibiltaria. 17:00etan 
tute txapelketa jokatuko da Kon-
tzejuzarrean. Iluntzean, 19:30ean, 
Ez da kasualitatea bertso saio 
musikatua egongo da; Aner Pe-
ritz, Ane Labaka, Miren Amu-
riza eta Araitz Katarain bertso-
lariek, Maite Berriozabal gai 
jartzaileak eta Araitz Bizkai eta 
Oihana Landa musikariek par-
te hartuko dute. Eguna borobil-

tzeko, Olatz Salvadorrek kon-
tzertua emango du parkean. San 
Roke egunean marmitako eta 
paella txapelketak egingo dituz-
te, eta arratsaldean kuadrillen 
arteko jolasak, Gazte Asanbla-
dako kideek antolatuta. Gauean, 

Luhartz taldeak eta DJ Bull 
musika jartzaileak dantzan ipi-
niko dituzte mallabitarrak.

Pilota eta herri kirolak
Urtero legez, jaietako beste pro-
tagonistetariko bat kirol ekital-

diak izango dira. Abuztuaren 
14an pilota partiduak egongo 
dira Mallabia I Kirol Etxean; 
Zubizarreta III.ak eta Morgae-
txebarriak Rekalderen eta Al-
daberen aurka jokatuko dute, 
eta, ondoren, Elordi eta Mariez-

kurrena (edo Albisu) bikoteak 
Zabala eta Imaz bikotearen aur-
ka jokatuko du; partiduak 
21:30ean hasiko dira. Pilota 
gaurako sarrerak abuztuaren 
3tik 13ra egongo dira salgai uda-
letxean, 18 euroan (langabe, 
ikasle, jubilatu eta pentsiodunek 
12 euroan erosi ditzakete, justi-
fikazio txartela erakutsita); sa-
rrerarik geratuko balitz, parti-
duaren egunean bertan salduko 
lirateke, 25 euroan.

Biharamunean, Mallabiko gi-
zonezkoen XXXVI. eta emaku-
mezkoen VI. harri jasotze saria 
jokatuko dute Harri Txikia he-
rriko frontoian; gizonezkoek 100 
kiloko zilindro zaharra eta pisu 
bereko bola altxatuko dituzte, 
eta emakumezkoek 62,5 kiloko 
zilindro zaharra eta pisu bereko 
bola. Probak 17:00etan hasiko 
dira eta irabazleek 900 euro eta 
txapela eramango dituzte. Ema-
kumeetan Ane Zestau nafarra, 
Leire Olea eta Ziara Zabala ger-
nikarrak eta Malen Morandeira 
gipuzkoarra lehiatuko dira. Eta 
gizonetan Hodei Amezkoa, Mikel 
Lopetegi 'Urra', Xuban Zumeta, 
Gari Elorriaga, Unai Osa, Eneko 
Bilbao, Aritz Abendibar 'Bengo' 
eta Jon Gisasola 'Zelai IV.a'.

Olatz Salvador. AIRAKA

Olatz Salvador musikaria eta Luhartz  
eta EinGO erromeriak Mallabiko jaietan
Andra Mari jaiak abuztuaren 14tik 16ra bitartean ospatuko dituzte Mallabian

Aritz Maldonado MALLABIA
ANBOTOk joskintza ikasturteko 
azkeneko saioa amaitzear dela 
harrapatu ditu Maria Jose Ramos 
Garcia, Maria Angeles Carrillo 
Lopez, Eneritz Uberuaga Aran-
buru eta Naia Unamuno Miran-
dona. Hirugarren ikasturtea dute 
Mallabian, Berbalagun ekime-
naren barruko joskintza taile-
rrean, eta aurtengo ikasturteagaz 
bereziki pozik daudela nabar-
mendu dute. Mallabiko Azokan 
proiektua jendaurrean ezaguta-
razteaz gainera, Korrika igaro 
zenean ere parte hartu zuten, 

petoak josten. Horrez gainera, 
aurtengo Andra Mari jaiei ha-
siera emateko pregoia irakurri-
ko dute.
Pozik zaudete pregoia irakurtzeko 
proposamenagaz?

Naia Unamuno Mirandona: 
Pentsatu ere ez genuen egin inoiz 
horrelakorik proposatuko zigu-
tenik. Eta, beharbada, azokan 
parte hartuko ez bagenu ez zigu-
ten proposamena egingo. Aurten 
hainbat erakusleihotan egon 
gara, eta hor ikusiko gintuzten.
Eneritz Uberuaga Aranburu: 
Berbalaguneko talderik media-
tikoena bihurtu gara! (barrez).
Pentsatu duzue zer esan?
Maria Angeles Carrillo Lopez: 
Sekretua da!
Mari Jose Ramos Garcia: Zeo-
zer bai, berba egin dugu apur 

bat horri buruz. Taldea zer den 
eta gure oinarriak zeintzuk diren 
azalduko dugu; arroparen berre-
rabilerari buruz berba egingo 
dugu, bizi berri bat emateaz, 
euskarari ere bizi berri bat ema-
ten diogun moduan.
M. A. C. L.: Jaiez gozatzeko me-
zua ere zabalduko dugu!
Modu borobila izango da ikasturtea 
borobiltzeko. 
N. U. M.: Hala da. Eta gure taldea 
ezagutarazteko ere bai. Aitortza 
bat da egiten dugun ekarpenari, 
baina taldera jende gehiago era-
kartzeko aukera ere bada. 
Zer dela eta ekin zenioten joskintza 
taldeari?
M. J. R. G.: Berbalagunetara 
joaten nintzen, eta ekintza berriak 
proposatzeko esan zigutenean 
joskintza proposatzea pentsatu 
nuen.

N. U. M.: Astelehenero batzen 
gara hemen eta bi orduz josten 
egoten gara euskaraz berba egiten 
dugun bitartean. 
E. U. A.: Denontzat onuragarria 
da. Mari Josek josten daki eta 
guri erakusten digu, eta euskaraz 
berba egiterakoan elkarri lagun-
tzen diogu. 
N. U. M.: Taldeak gu elkartzeko 
ere balio izan du. Batzuok elkar 
ezagutzen dugu, eskolatik, edo 
seme-alabak adin beretsukoak 
ditugulako, baina beste batzuok 
ez. Belaunaldi desberdinetako 
jendea gaude, eta honek aukera 
eman du beste hartu-eman batzuk 
sortzeko. 
M. J. R. G.: Euskarara beste leku 
batetik hurbiltzeko aukera bat 
ere bada. Eta, aisialdiagaz lotura 
duenez, lanagaz beharrean, bes-
te modu batekoa da hartu-emana. 
Lantokietan ere badago euskara 
egunerokotasunean, baina modu 
informal batean sorturiko auke-
ra da hau. 
N. U. M.: Bestalde, euskaraz ber-
ba egiteaz gainera, taldearen 
helburuetariko bat arropen be-
rrerabilpena bultzatzea da. Nor-
malean ez dugu oihalik erosten, 
etxean ditugunak erabiltzen di-
tugu beti.  

Joskinak, azokan. 

"Arroparen 
berrerabilpenaren 
eta euskararen 
aldeko mezua 
zabalduko dugu"

"Pentsatu ere  
ez genuen egin  
inoiz horrelakorik 
proposatuko 
zigutenik"

"Jaietako pregoia irakurtzea 
gure lanari egindako 
aitortza legez hartu dugu"
BERBALAGUNEKO JOSKIN TALDEA

Astean behin bi orduz batzen dira Mallabian, josten duten bitartean euskaraz 
berba egiteko; aurtengo jaiei hasiera emateko pregoia irakurriko dute

Joskinak, ikasturteko azken saioan. 


